
quality, is acquired. be able to apply knowledge, law concepts, create equations, find 

coefficients, write formulas correctly, be able to apply them to create electronic and 

building formulas, write the formula of a known substance using the general formula 

of homologous series, create an equation for calculation, problem it is necessary to 

develop the ability to solve problems, this is the need of the hour. 

Also, teaching methods are determined by the doctrine of knowledge methods 

and laws, that is, the methodology of science. The use of new pedagogical technology 

methods increases the effectiveness of the lesson without abandoning existing 

traditional educational methods. In physics, it is considered appropriate that physical 

reactions are mainly studied by writing them down. 

Hozirgi kunda simulyatorlardan foydalanishning asos sabablaridan biri 

ularning real ob`ektlarga nisbatan juda ham arzon alternativ ekanligidadir. Axborot 

texnologiyalar va kompyuter sohasini o`qitishda asosan ma`ruzalardan foydalaniladi; 

nari borsa programmalash tillarini o`qitishda ma`lum bir dasturlar tuzish bo`yicha 

mashg`ulotlar olib boriladi. Ammo kompyuter jihozlarini yasash, operatsion va 

network tizimlarini o`rnatish hamda sinovdan o`tkazish qimmatbaho uskunalarga 

ehtiyoj tug`diradi. O`z-o`zidan ma`lumki, oliygohlarda bunday imkoniyatlar hozircha 

keng ko`lamda mavjud emas. Simulyatorlar esa shunday haqiqiy asbob-uskuna va 

jihozlarsiz virtual holatda kompyuter hamda network qurilmalarini yasash va 

sinovdan o`tkazishga imkoniyat yaratadi. Bu o`z-o`zidan nafaqat katta miqdorda 

mablag`lar tejalishiga, balki ularga umuman ehtiyoj ham tug`dirmaydi. 

Simulyatorlarning qariyb hech qanday moliyaviy mablag`lar talab etmasligi ma`lum 

tadqiqotlarni talabalar tomonidan yuzlab, kerak bo`lsa minglab marotaba qayta-qayta 

amalga oshirishga imkoniyat yaratadi. 

Simulyatorlardan foydalanishning yana bir afzallik tomoni ularning xavfsiz 

ekanligidir. Ba`zi tadqiqotlarni amalga oshirish inson hayoti uchun xavf tug`diradi, 

masalan, ekologik xavfli zonalarni kuzatish jarayonida ma`lumotlarni yig`ish uchun 

foydalaniladigan network tarmog`ini o`rganish. Bunday tadqiqot katta miqdorda 

moliyaviy xarajat talab etibgina qolmasdan, tadqiqotni olib boruvchilar hayotiga xavf 

ham tug`diradi. Simulyatorlar yordamida esa ekologik xavfli zona hamda u erga mos 

bo`lgan network tarmog`i virtual holatda yasalishi va ularning ustiga istagancha 

eksperimentlar o`tkazilishi mumkin. Simulyatorlardan foydalanish jarayonida 

talabalar ma`ruza vaqtida o`rgangan teoriya va bilimlarini virtual bo`lsada hayotga 

tadbiq qiladilar. Ushbu tadqiqotlar jarayonida bilimlarini yanada mustahkamlash 

bilan bir qatorda nazariya hamda hayotiy tadbiqotlarning rivojlanishiga bevosita hissa 

qo`shadilar. Bundan tashqari o`sha simulyatorlarning ham yanada rivojlanishiga, 

yanada haqiqiy hayotiy tadqiqotlarga yaqin natijalar beradigan darajaga chiqarishda 

o`z hissalarini qo`shishlari mumkin. Bu o`z o`rnida talabalarni faqatgina “tinglovchi” 

vazifasida qolmasdan, bevosita ilmiy-tadqiqot ishlarida qatnashuvchilarga 

aylantiradi. Bu esa o`z navbatida talabalarda o`qish va tadqiqotlarga bo`lgan 

qiziqishlarini yanada ortishiga olib keladi. 

Yuqorida ko`rsatilgan simulyatorlardan foydalanishning salbiy tomonlari ijobiy 

tomonlariga nisbatan ancha kuchsiz hamda ularni bartaraf etish imkoniyatlari 

mavjud. Shuning uchun ular simulyatorlardan foydalanishning qandaydir ma`noda 

cheklanishiga asosiy sabab bo`la olmaydi. Crocodile Physics dasturi kuchli 

simulyator bo`lib, fizik jarayonlarni modellashtirish va fizikaning mexanika, elektr 

zanjirlar, optika va to`lqin hodisalari bo`limlariga oid tajribalar yaratish va kuzatish 

imkoniyatini beruvchi dasturdir. PHET sayti Nobel’ mukofotining laureati, fizik K. 

Viman tomonidan «Physics Education Technology» (PHET) sayti yaratilgan. PHET 

saytida har xil mavzularga oid modellar mavjud bo`lib, ulardagi taqdim etilayotgan 

modellar ochiq manba sifatida xohlagancha foydalanish mumkin. 

1 - rasm. PhET saytining korinishi. 

 

Phet dasturida o`qitish va o`rganish uchun 100 dan ortiq fanga oid 

simulyatorlar mavjud. Bu mashg`ulotlarni ya`ni laboratoriya ishlarining hammasini 

web saytdan qidirishimiz mumkin. Uni hammasini online tarzida ko`rishimiz 

mumkin yoki o`zimizga yuklab olishimiz ham mumkin. Phet tizimida kimyo, 

matematika, fizika, biologiya fanlarini simulyatsiyalar (ya`ni amaliy mashg`ulotlari) 

bor.  

Vertual ta`limda fizikaning elektr bo’limidagi kondensatorlar va ularni ketma-

ket hamda parallel ulashni o`rganish laboratoriyasi quyidagi bosqichda amalga 

oshiriladi. Ikkita o`tkazgichdan iborat bo`lgan tizimning elektr sig`imi bitta 

o’tkazgichning sig’imidan juda kata bo’ladi. Bir-biridan dielektrik  bilan ajratilgan 

ikkita o’tkazgichdan iborat bo’lgan har qanday tizim kondensator deyiladi. 

Kondensatorning yakkalangan o’tkazgichlardan asosiy farqishundaki, uning 

o’lchamlari juda kichik bo’lsa ham, sig`imi juda kata bo’ladi. 

Kondensatorlar. Elektr kondensator (condensator-lotincha-quyultiruvchi, 

siqishtiruvchi) zarur elektr zaryadlarini to’plash va qaytarib berish maqsadida 

foydalaniladigan qurilma. Amalda elektr zaryadlarini yig’ish va zarur bo’lganda 

ulardan foydalanish juda muhimdir. Shu maqsadda kondensator deb 

ataluvchiquilmalardan foydalaniladi. Ularning o’lchamlarini iloji boricha 

kichraytirish, elektr sig`imlarini esa kattalashtirish muhim ahamiyatga egadir. 

 

 
2-rasm. Phet saytidan kondensatorlar mavzusiga kirish. 

Phet sayti orqali yana bir laboratoriyani ko`rib chiqsak: Kondensatorlar, 

kondensatorlarni ketma-ket ulash va parallel ulashni, kondensator sig’imining 

dielektrik singdiruvchanligiga bog’liqligi va ularni oralig’ini dielektrik bilan 

to’ldirishda ularning sig’imlarining o’zgarishi 

 

 
3-rasm. Kondensatorning zaryadlanishi. 

 

Rasmda kondensatorning zaryadlanishi, masofasi o`zgargani sari molekulalar 

harakati o`zgarib borishini kuzatishimiz mumkin. 

Xulosa. Bu maqoladan shuni xulosa qilamizki, Phet saytidagi modellardan 

fizika faniga oid namoyish tajribalarini o`tkazishda, hamda virtual laboratoriya 

ishlarini modellashtirish bu dunyo bo`yicha tarqalgan va istagan kishi bir o`tirganda 

nafaqat fizika fanidan, balki boshqa fanlardan ham sinab ko`rishi mumkin. Hozirgi 

kunda esa o`qitishda bunday yaxshi tizimdan ko`proq foydalanish maqsadga 

muvoffiq bo`ladi deb hisoblaymiz. 

